
Vendim i Këshillit të Mediave të Shkruara të Kosovës ndaj 
ankesës së Kawa Group kundër gazetës online Insajderi 
 
 
Këshilli i Mediave të Shkruara të Kosovës në mbledhjen e 
tij të mbajtur më 04 tetor 2018, shqyrtoi ankesën e Kawa 
Group kundër gazetës online Insajderi lidhur me artikullin 
“Puerpjekja e Kawa Group për ta mashtruar opinionin në 
aksionin ta pastrojmë Kosovën”, botuar më 15.09.2018 dhe 
mori këtë 
 
 
 
 
 
 
                      V E N D I M 
  
 

- Ankesa nuk miratohet  
 
 
 
 
 



 
 

A R S Y E T I M I 
 

 
Në ankesë thuhet se Kawa Group qysh në prill të vitit 2018 
ka filluar organizimin e një aksioni vullnetar për të 
pastruar një deponi ilegale, për çka kanë nënshkruar një 
memorandum bashkëpunimi me Ministrinë e Mjedisit. 
 
Mirëpo, Insajderi pohon se mosmarrëveshja qëndron në faktin 
se Kawa Group ndonëse ishte vetëm njëri prej subjekteve që 
i janë bashkuar aksionit “Ta pastrojmë Kosovën”, kjo 
kompani ndërtimore përmes portalit që e ka në pronësi, 
ndërtimi.info është përpjekur për ta mashtruar publikun se 
ajo ka organizuar tërë këtë aksion në gjithë Kosovën “Ta 
pastrojmë Kosovën”. 
 
Në lidhje me këtë shkrim të publikuar në portalin 
ndërtimi.info me titull “Fillon aksioni ta pastrojmë 
Kosovën në organizimmin e Kawa Groupit”, Insajderi i ka 
dërguar pyetje pronarit të Kawa Group, Valon Vataj, por nuk 
kishte marrë ndonjë përgjigje, çka e pohon edhe 
përfaqësuesi i Kawa Groupit, me arsyetim se Z.Vataj kishte 
qenë në udhëtim zyrtar jashtë vendit. 
 
Se kush në të vërtetë ka qenë organizatori i këtij aksioni, 
e ka dëshmuar edhe ministri Matoshi gjatë një konference 
për shtyp, i cili e vërtetoi se organizatore e aksionit “Ta 
pastrojmë Kosovën” është qeveria e Kosovës.  
 
KMShK konstatoi se Insajderi nuk ka bërë shkelje, pasi ka 
sqaruar në artikull se kush është organizator i tërë 
aksionit “Ta pastrojmë Kosovën”, kush ka qenë bartës për 
pastrimin e vetëm një deponie ilegale, dhe kush kanë qenë 
edhe pjesëmarrësit e tjerë në tërë aksionin. 
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


